INUIT ATAQATIGIIT o

Inatsisartuni

22. december. 2020

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna
sagqummiuppakka:

Naalakkersuisunut apeqqutit:

1.

Kalaallit Nunaanni Espoo-mut attavigineqarsinnaasumik aalajangersimasumik nassaassaqarpa,
taamaattoqarsimappat attavittut immikkuullarissusai suuppat?

Attavigineqarsinnaasumik aalajangersimasumik peqanngippat, taava Naalakkersuisut
eqqarsaasersorpat pilersitsissallutik?

Naalakkersuisut gasseriarlutik Espoo-konventionip isumaqatigiissutaa atornikuuaa nunallu
sanilerisat nalunaarfigalugit aatsitassarsiornerni angisuunut uuliamillu- gassimillu piianermut
atatillugu?

Siunissami Naalakkersuisut eqgarsaasersorpat Espoo-konventionimut isumagqatigiissut
atussallugu nunallu sanilerisat nalunaarfigalugit aatsitassarsiornerni angisuunut uuliamillu-
gassimillu piianermut atatillugu?

Nunat sanilerisat nalunaarfigineqarpat VVM-tusarniaanermut aallartisartumut nutaamut
atatillugu Kuannersuit/Kvanefjeld pillugu aperalugillu, tusarniaanermut peqataarusunnersut?
Taamaattoqgarpat nunat sanilerisat kikkut pineqarpat?

Nunat sanilerisat nalunaarfigineqarsimanngikkunik VVM-tusarniaanermut nutaamut
Kuannersuit/Kvanefjeld pillugu aperinegarlutillu, tusarniaanermut pegataarusunnersut,
Naalakkersuisut pilersaarutigivaat nunat sanilerisat nalunaaruteqarfigissanerlugit aperalugillu
peqataarusunnersut? Tamanna aamma Den Europeeiske Unions institutiuuninut atuuppa (ass.
EU-kommissioni aamma EU-parlamenti)?

Nunat sanilerisat pineqartut akuutinnegassappat inuiaat kalaallit peqataanerattuut
sivisutigisumik, naak ima isumaqaraluartoq, tusarniaanermut killigitinneqartoq
sivittorneqgassammat?

Naalagaaffeqatigiinnermi ilaasortaasut — Savalimiormiut Qallunaat Nunaallu - immikkut
Naalakkersuisut isigivaat immikkut inissisimaneranit taamaattumillu nalunaarfigalugit
aperalugillu, tusarniaanermut peqataarusunnersut, Espoo-konventionimut maleruaqqusat
apeqqutaatinnagit?
Tusarniaanermut periusissiamut avatangiisumut suliniagatigiiffiit soqutiginnittullu allat
nunarsuarmiit tamaniit peqataatinneqassappat Espoo-konventioni isumagatigiissummut
maleruaqqusat apeqqutaatinnagit aamma tusarniaanermi akissutaat tusarniaanermi
nittartagaanut avammut saqqummiullugit? Taamaassappat, tusarniaanermi akissutit
Naalakkersuisuniit assigiimmik ilanngunnegassapput tusarniaanerit akissutaat allat assigalugit?

(Inatsisartuni ilaasortaq Mariane Paviasen, Inuit Ataqatigiit)



Tunngavilersuut:

Ersernerluppoq Naalakkersuisut Espoo-konventioni isumaqatigiissutaa malissimaneraa

Kuannersuit pilersaarutaanut tusarniaanermut aallartereertumut tunngatillugu taamaattumik
apeqqutegarneq pinngorpoq.

Kissaatigivara apeqqutikka ullut suliffiusut qulit gaangiutinnginneranni akinegarnissaat.



